
FØREORD 
 
Rådgivende Biologer AS gjennomførte ungfiskundersøkingar i Oselva, Hordaland, den 15. oktober  
2010 og gytefiskteljingar den 15. november 2011 etter oppdrag frå Osvassdragets Eigarlag.  
 
Laksebestanden i Oselva er påverka av fleire faktorar som potensielt kan redusere bestanden. Gjedde 
er innført i vassdraget og denne arten finst no i mange av innsjøane og på deler av dei lakseførande 
elvestrekningane i Osvassdraget (Kålås og Sægrov 1998). Gjedda kan ved beiting redusere tettleiken 
av lakseungar og vidare beite på nedvandrande smolt. Det har vore ein høg andel rømt laks i fangstane 
i Oselva sidan 1980 - talet. Det er anteke at innblanding av rømt oppdrettslaks i den lokale bestanden 
kan påverke bestandens produktivitet, både ved redusert produktivitet i ferskvassfasen og ved redusert 
overleving i sjøen. Innblanding av rømt oppdrettslaks vil også kunne redusere bestandens genetiske 
variasjon (Hindar og Diserud 2007, Diserud mfl. 2012). I 1992 vart det påvist høge infeksjonar av 
lakselus på sjøauresmolt i Lønningsdalselva som ligg i nærleiken av Oselva (Birkeland 1996). Det er 
sannsynleg at også utvandrande laksesmolt frå Oselva vart utsett for høge påslag av lakselus som 
kunne medføre ekstraordinær dødelegheit på 1990-talet. Frå og med 1998 vart mengda av lakselus i 
utvandringsperioden for laksesmolt sterkt redusert, først på grunn av høge sjøtemperaturar og 
lakselusdød ettersommaren 1997, og frå 1999 på grunn av medikamentell behandling mot lus i 
oppdrettsanlegga (Heuch og Mo 2001).  
 
Rådgivende Biologer AS har gjennomført årlege ungfiskundersøkingar i Oselva sidan midt på 1990-
talet. Det er også årleg blitt samla inn skjelprøvar av laks som er blitt fanga i fiskesesongen fom. 2000. 
Analyse av desse prøvane har vist innslaget av rømt laks i fangstane, men har også gjeve informasjon 
om vekst- og overlevingsvilkår i sjøfasen. Denne serien med ungfisk- og skjellanalysar er nytta til å 
vurdere utviklinga til laksebestanden i høve til påverknadsfaktorar som lakselus, innslag av rømt 
oppdrettslaks og antal gytelaks i høve til gytebestandsmål.   
 
               
Rådgivende Biologer AS takkar Osvassdragets Eigarlag ved Olav Valle for oppdraget. 
 

Bergen, 22. mars 2012 
 
 
 

INNHALD 
 

FØREORD.............................................................................................................................4 
INNHALD .............................................................................................................................4 
SAMANDRAG ......................................................................................................................5 
1 OSVASSDRAGET............................................................................................................9 
2 UNGFISKUNDERSØKINGAR 2010..............................................................................13 
3 GYTEFISKTELJINGAR 2011 ........................................................................................18 
4 BESTANDSUTVIKLING - LAKS..................................................................................22 
5 REFERANSAR ...............................................................................................................31 
6 VEDLEGG ......................................................................................................................33 
 



 
Rådgivende Biologer AS 2012 Rapport 1527 5 

SAMANDRAG 
 
Sægrov, H., K. Urdal, B.A. Hellen & S. Kålås 2012. Fiskeundersøkingar i Oselva i Hordaland i 2010 

og 2011. Bestandsutvikling 1991 - 2010. Rådgivende Biologer AS, rapport 1527, 35 sider. 

 
Rådgivende Biologer AS gjennomførte ungfiskundersøkingar i Oselva i oktober 2010 og 
gytefiskteljingar i november 2011. Det er vidare blitt gjennomført ungfiskundersøkingar årleg i 
perioden 1991 - 2010 (utanom i 1992) og det er også årleg blitt samla inn og analysert skjelprøvar av 
laks som er blitt fanga i fiskesesongen fom. 2000.  
 
Rømt oppdrettslaks utgjorde i snitt 28 % av laksefangsten i fiskesesongen i  perioden 2000 til 2011, 
mest i 2009 med 55 % og minst i 2011 med 5 %. For heile perioden frå 1989 til 2009 oppgjev Diserud 
mfl. (2012) ein gjennomsnittleg årsprosent på 39 % rømt oppdrettslaks i Oselva og reknar bestanden 
som kritisk truga i høve til denne påverknaden. Dei potensielle negative påverknadene av eit 
kontinuerleg høgt innslag av rømt oppdrettslaks, lakselus, ein aukande gjeddebestand i vassdraget og 
fåtallig gytebestand i mange av åra tilsa at vi forventa at laksebestanden i Oselva gradvis ville bli 
redusert dei føregåande 20- 25 åra. 
 
Ungfiskundersøkingane ved elektrofiske tilseier likevel at det har vore stabilt høg rekruttering og 
produksjon av lakseungar og laksepresmolt i heile perioden frå 1991 til 2010. Dette er etter korrigering 
for variasjon i omgjevnadsfaktorar under elektrofisket. Gytesuksessen til den rømte oppdrettslaksen er 
ukjent, men basert på ungfiskundersøkingane kan vi ikkje påvise redusert produksjon av laks i Oselva.  
 
Det har vore låg fangst av laks og fåtallig gytebestand mange av dei siste 20 åra, og berekna 
eggtettleik har vore langt under gytebestandsmålet mange av åra. Trass i dette vart det ikkje funne 
nokon signifikant samanheng mellom tettleik av lakseungar og eggtettleik. Det bør understrekast at 
berekningane av begge deler er basert på relativt grove metodar. Vi har brukt eit produktivt elveareal 
på 155 000 m² for Oselva. Vitenskapelig råd for lakseforvaltning (2011) brukar eit areal på 310 000 
m², men dette synest urimeleg stort. Med eit gytebestandsmål på 4 egg/m² medfører dette at 
gytebestandsmålet berre unntaksvis har vore nådd i denne elva.   
 
Resultata frå undersøkingane i Oselva indikerer at produktiviteten i laksebestanden ikkje er påviseleg 
redusert sjølv med eit høgt innslag av rømt oppdrettslaks i Oselva sidan midt på 1980-talet, dvs. 
nærmare 25 år og 5 - 6 laksegenerasjonar. Produksjon av lakseungar synest å ligge på det berekna 
berenivået for vassdraget, og overlevinga i sjøfasen synest også å ligge på nivå med andre bestandar 
der det er lågt innslag av rømt oppdrettslaks. Resultata er uventa med bakgrunn i det som er vist ved 
eksperimentelle studiar i andre elvar. Den reelle innblandinga av rømt oppdrettslaks i laksen i Oselva 
er ikkje kjent, men vonleg vil ein på relativt kort sikt ved bruk av genetiske metodar kunne finne ut kor 
stor innblandinga er på dei ulike stadia.  
 
2011 utmerkjer seg i høve til dei føregåande åra med høg fangst av vill laks, talrik gytebestand og 
uvanleg låg andel og lågt antal rømt oppdrettslaks. Dette samsvarer med det som var tilfelle i andre 
vassdrag på Vestlandet dette året. Fangsten av 1-sjøvinterlaks var høgare enn dei føregåande åra, og 
dette gjev ei forventing om eit bra innsig av 2-sjøvinterlaks i Oselva også i 2012. 
 
Ungfiskundersøkingane i 2010 vart gjennomført ved standard elektrofiske den 15. oktober på 6 
stasjonar à 100 m³ fordelt på 3 stasjonar i Oselva, 2 i Søftelandselva og ein i Samdalen. Det var låg 
vassføring og temperauren i elvevatnet var 7 °C. Total fangst var 317 lakseungar og 216 aureungar. 
Gjennomsnittleg tettleik var 56 laks og 39 aure pr. 100 m². Den relativt høge tettleiken av aure 
skuldast svært høg tettleik av årsyngel på stasjon 3 i Oselva (134/100 m²). Av 0+ laks (årsyngel) var 
gjennomsnittleg tettleik 18 pr. 100 m², av 1+ var tettleiken 29/100 m² og av 2+ var tettleiken 6,5/100 
m². Den lågare tettleiken av 2+ skuldast at mange av denne årsklassen gjekk ut i sjøen som 2-årssmolt 
våren 2010. Totalt sett var det høgast tettleik av laks i Oselva, og noko lågare i Søftelandselva og i 
Samdalen.  

Det vart fanga totalt 169 presmolt, fordelt på 136 laks (80 % laks) og 33 aure. Gjennomsnittleg tettleik 
av presmolt var høgast i Oselva med 35/100 m², i Søftelandselva var tettleiken 26 og i Samdalen 20 
presmolt/100 m². Under føresetnad av at tettleiken på elektrofiskestasjonane er representativ for 
tettleiken i heile elvearealet var det totalt 36 000 presmolt i elva, fordelt på 29 000 presmolt av laks og 
7 000 presmolt aure. Dette er totalt 25 % meir enn det berekna berenivået for elva på 29 000 presmolt 
totalt. Dette er berre grove anslag for produksjon og berenivå.  
 
Gjennomsnittleg alder og lengd for presmolten av laks var 1,4 år (dvs. smoltalder = 2,4 år) og 12,1 cm 
(n = 136). Av laksepresmolten var 64 % 1+, 27 % var 2+, 8 % var 3+ og 1 % var 4+. Gjennomsnittleg 
alder og lengd for presmolten av aure var 1,4 år og 13,1 cm (n = 33). Av aurepresmolten var 6 %  0+, 
73 % var 1+, 6 % var 2+, 9 % var 3+ og 6 % var 4+. Av dei hannane som var 1+ og eldre var 61 % 
kjønnsmogne.  
    
Gjennomsnittleg fiskebiomasse var 943 gram/100 m² i Oselva, 624 gram i Søftelandselva og 613 
gram/100 m² på den eine stasjonen i Samdalen. 
 
Gytefiskteljingane i 2011 vart gjennomført 14. november. Søftelandselva er 3,3 km lang og Oselva er 
2,9 km, og sikta i dei to elveavsnitta var høvesvis 5 og 3 meter. Vassføringa målt ved Røykenes i 
Søftelandselva var 1,2 m³/s, i Oselva var vassføringa ein del høgare, truleg nær 4 m³/s. Den 14. 
november såg det meste av gytinga ut til å vere over i Søftelandselva, medan det stod laks på mange 
groper i Oselva. Dette kan indikere at det er mest gyting av laks i første halvdel av november, men 
også litt tidlegare gyting i Søftelandselva enn i Oselva.  
 
Til saman vart det observert 172 gytelaks og 62 gyteaure tilsvarande ein tettleik på 29,0 gytelaks og 
10,5 gyteaure per kilometer elvestrekning. Tettleiken av gytefisk må karakteriserast som høg for laks. 
Det var høgast tettleik av gytelaks i Oselva med 41,8 laks per km, i Søftelandselva var det 18,5 
laks/km. Det var høgast tettleik av gytelaks på dei øvre delane av Oselva, av aure var det høgast 
tettleik på den midtre strekninga i Søftelandselva. Mellomlaksen (3 - 7 kg) dominerte i begge 
elveavsnitta.  Mellom aurane var det fisk i storleiksgruppa 0,5 - 1 kg som dominerte. Det er mogeleg 
at ein del av dei utgytte fiskane hadde trekt tilbake til innsjøane etter å ha gytt i Søftelandselva. I 
tillegg gjorde den relativt dårlege sikta det sannsynleg at ein god del av fiskane ikkje vart observerte. 
Anslaget for antal gytefisk er difor minimumstal. 
      
Det vart observert i alt 26 smålaks (15 %), 128 mellomlaks (74 %) og 18 storlaks (11 %). 
Gytebestanden av hoer vart estimert til 114 stk., med ein total biomasse på 558 kilo. Dette gjev eit 
eggantal på 726 000, og ein tettleik på 5,5 egg per m². Separate berekningar gjev ein eggtettleik på 4,3 
egg/m² i Søftelandselva, og 6,2 egg/m² i Oselva. Av aure vart det berekna 15 gytehoer med ein  
biomasse på 31 kg og 0,4 aureegg/m² samla for Søftelandselva og Oselva (tabell 3.2). Når ein 
bereknar separat for dei to vassdragsdelane, var eggtettleiken for aure 0,6 egg/m² i Søftelandselva og 
0,3 egg/m² i Oselva. Vi har berekna det totake anadrome elvearealet i Osvassdraget til 155.000 m². 

 
I fiskesesongen i 2011 vart det fanga og avliva 353 laks, og observert 172 gytelaks. Dette gjev eit 
minimum innsig til elva på 525 laks, og ei maksimum beskatning på 67 %. Av aure vart det fanga og 
observert høvesvis 43 og 58 individ, innsiget var dermed minimum 101 aurar og beskatninga 
maksimum 43 %. I 2008 vart det etter gytefiskteljingar berekna eit totalt innsig på 245 laks og ei 
beskatning på 81 %, i 2000 vart det berekna eit innsig på 914 laks og ei beskatning på 65 %, altså det 
same som i 2011. Det er vanlegvis dårleg sikt under gytefiskteljingane i Oselva og dette gjer at tal for 
innsig og gytebestand er minimumstal. For Osvassdraget er det føreslege eit gytebestandsmål på 4 
egg/m², totalt 1 247 200 egg. Dette er basert på eit produktivt areal på over 310 000 m² (Hindar mfl. 
2007) og totalt eggantal for å nå gytebestandsmålet blir difor usannsynleg høgt. 

Bestandsutvikling laks 1991 – 2010 
 
Det er blitt gjennomført ungfiskundersøkingar på dei seks stasjonane i Osvassdraget alle år i perioden 
1991 - 2010, med unntak av i 1992. Sidan 2000 er det også blitt samla inn og analysert eit stort antal 
skjelprøvar frå laks fanga i fiskesesongen. Desse undersøkingane gjev, saman med fangststatistikken, 
eit grunnlag for å vurdere bestandsutviklinga for laksebestanden i vassdraget i høve til påverknader av 
rømt oppdrettslaks og lakselus.  
 
Det er berekna ein gjennomsnittleg eggtettleik på 1,5 egg/m² i Osvassdraget i perioden frå 1989 til 
2010. Det var høgast eggtettleik etter gytinga hausten 2005 (2006-årsklassen), med 3,4 egg/m², og 
lågast etter gytinga hausten 1993, med 0,2 egg/m². Dette er berekna eggtettleik etter gyting av vill 
laks, egg frå rømt oppdrettslaks kjem i tillegg og for eit areal på 155 000 m². Gjennomsnittleg 
eggtettleik på 1,5 egg/m² utgjer 38 % av gytebestandsmålet. Det var ingen samanheng mellom tettleik 
av egg og tettleik av 0+ eller 1+ som var resultatet av gytinga. Gjennomsnittleg tettleik av 0+,  1+ og 
2+ av desse årsklassane var høvesvis 20,8, 16,3  og 2,4 pr. 100 m². Tettleiken av 2009-årsklassen er 
mellom det høgaste som er registrert, både som 0+ og 1+. Vinteren 2010 var uvanleg tørr og kald med 
periodevis svært låg vassføring, men resultata viser likevel at det var høg overleving på ungfisken 
denne vinteren. Samla indikerer resultata at det er låg dødelegheit frå 0+ til 1+, medan reduksjonen frå 
1+ til 2+ skuldast at dei fleste går ut i sjøen om 2-årssmolt.  
 
Gjennomsnittleg tettleik av presmolt laks i dei 19 åra var 16,8/100 m², høgast i 1991 med 29,6/100 m² 
og lågast i 1999 med 9,7 presmolt laks/100 m². Av presmolt aure var gjennomsnittleg tettleik 3,9/100 
m². I gjennomsnitt har laks utgjort 82 % av total presmolttettleik. Det var lågast tettleik av presmolt 
dei åra då temperaturen var låg under elektrofisket. Denne samanhengen var signifikant for laks (r² = 
0,56, p < 0,001, n = 19), og for aure (r² =0,24, p=0,035). Samanhengen mellom tettleik av presmolt og 
temperatur er brukt til å korrigere tettleiken alle åra til ein temperatur på 5 °C ved elektrofisket. Det er 
likevel usikkert om det er temperaturen som er den direkte årsaka til variasjonen i tettleik. Tid på året 
gjev den same variasjonen og i dette tilfellet er temperatur og tid på året nær kopla. Det er også 
sannsynleg at det er dødelegheit frå oktober og utover vinteren. Det er altså fleire faktorar som kan 
forklare variasjonen i tettleik, og sidan nokre av desse er innbyrdes avhengige er det så langt uråd å 
seie om det er ein enkeltfaktor under elektrofisket som er årsaka til variasjonen, eller om elektrofisket 
uttrykkjer ein reell skilnad i tettleik. Gjennomsnittleg fangbarheit for presmolt laks varierte mellom 
0,51 og 0,91, med eit gjennomsnitt på 0,68. 
  
Korrigert, gjennomsnittleg tettleik av presmolt laks var 18,2/100 m² i perioden 1991 - 2010. I den 
korrigerte kurva for presmolt laks er det ein avtakande tendens i perioden frå 1991 - 2000, men 
deretter aukar tettleiken og held seg på eit jamt høgt nivå, og med høgast tettleik i 2008 og 2010. For 
aure er det ein svakt avtakande tendens i perioden, men tettleiken var relativt høg i 2010. 
  
Ut frå dei korrigerte tettleikane av presmolt i perioden 1991 - 2010 er det berekna totalt antal smolt av 
laks og aure som vandra ut frå elvestrekningane i Osvassdraget årleg frå 1992 til 2011 (med unntak av 
i 1993). Av aure vandra det også ut smolt frå innsjøane, men antalet av desse er ikkje undersøkt. I 
gjennomsnitt er det berekna ei utvandring på 28 200 smolt, fordelt på 22 600 laksesmolt og 5 600 
auresmolt. Med bakgrunn i ”presmoltmodellen” er det berekna eit produksjonsnivå på 29 300 smolt på 
elvestrekningane i Osvassdraget, fordelt på 23 400 laks- og 5 900 auresmolt. Dei korrigerte 
gjennomsnittstala er dermed nær dei same som det berekna berenivået for smoltproduksjon i 
vassdraget. Dette tilseier at det har vore tilstrekkeleg med gytelaks til å nå berenivået for produksjon 
av laksesmolt i heile perioden. Vitenskapelig råd for lakseforvaltning har konkludert med at 
beskatninga på laks i Oselva ligg langt utanfor berekraftige rammer (Anon 2011). Våre ukorrigerte og 
korrigerte data viser likevel ein stabilt høg produksjon av laksepresmolt dei siste åra, noko som tyder 
på at gytebestanden av laks ikkje har vore avgrensande. Vit. råd for lakseforvalting har brukt eit 
elveareal som er meir enn dobbelt så stort som det aktuelle.  
 
I perioden frå 1979 til 2010 vart det som årleg gjennomsnitt fanga 205 laks i Osvassdraget. Største 
fangst var i 2001 med 656 laks. I 2011 vart det fanga og avliva 353 laks, som med ei vekt på 1200 kg 

er ein av dei største fangstane som er registrert i vassdraget på grunn av høgt innslag av 2- 
sjøvinterlaks. I tillegg vart det fanga og sett ut at 94 laks. I 2011 var 95 % av fangsten villaks, medan 
innslaget av rømt oppdrettslaks har vore betydeleg dei føregåande åra.  
 
Av smoltårsklassane som forlet Osvassdraget i perioden frå 1992 til 2008 er det blitt gjenfanga i 
gjennomsnitt 228 vaksne villaks i elva. Det er fanga flest av smoltårsklassen frå 1999 med 536, men 
også høge gjenfangstar av smoltårsklassane frå 1998, 2000 og 2004 med over 350 av kvar. Det var 
lågast fangst av årsklassane frå 1996 og 1997 med 68 og 67 laks av kvar, og det er sannsynleg at desse 
årsklassane vart redusert på grunn av lakselus. Det er altså ein skilnad på over 9 gonger mellom minste 
og største fangst av dei 18 smoltårsklassane frå denne perioden. Av smoltårsklassen frå 2009 var det 
låg fangst av 1-sjøvinter laks i 2010, men høg fangst av 2-sjøvinterlaks i 2011, og det er så langt blitt 
fanga 258 laks av 2009- smoltårsklassen. Basert på korrigerte tal for smoltutvandring frå Osvassdraget 
er det berekna ein gjennomsnittleg gjenfangst av vaksen laks på 1,1 % i Oselva, dersom ein brukar 
ukorrigerte tal var gjenfangsten 1,2 %. Det var høgast korrigert gjenfangst av 1999 - årsklassen med 
2,8 % og lågast av den frå 1996 med 0,3 %, ein skilnad på nær 10 gonger.  
 
Det har vore til dels høge innslag av rømt oppdrettslaks i Oselva sidan slutten av 1980-talet. I perioden 
2000 til 2011 var det ein gjennomsnittleg andel i den ordinære fiskesesongen på 28 %, mest i 2009 
med 55 % og minst i 2005 og 2011 med 5 %. I antal vart det fanga i gjennomsnitt 68 rømte 
oppdrettslaks, flest i 2002 med 118 stk., og færrast i 2011 med berre 9. Både innslaget og antalet rømt 
oppdrettslaks var kraftig redusert i 2011 samanlikna med dei to føregåande åra. Fangsten av rømt 
oppdrettslaks avtok signifikant i perioden 2000 - 2011 (r² = 0,35, p = 0,04, n = 12).   
 
Det var spesielt låg gjenfangst i Oselva av smoltårsklassane frå 1994 - 1997, og desse åra var det høge 
konsentrasjonar av lakseluslarvar i sjøen i den perioden då laksesmolten vandra frå Oselva og ut til 
kysten. Frå og med smoltårsklassen frå 1998 er det ingen samanheng mellom tidspunkt for første 
påslag av lakselus på sjøauresmolt og gjenfangst av laks i Oselva. T.d. var det betydelege påslag av 
lakseluslarvar på sjøauresmolt på Vestlandet tidleg på våren i 2000, men denne smoltårsklassen er 
mellom dei som har gjeve størst gjenfangst av laks i Oselva.  
 
Basert på elektrofiske har den berekna produksjonen av laksesmolt vore stabilt høg og nær berenivået 
for Oselva i heile perioden frå 1991 til 2010. Den store variasjonen i fangst av vaksen laks og 
gjenfangst må difor skuldast variasjon i sjøoverlevinga. Næringstilgang, meir spesifikt tilgang på 
fiskelarvar, er ein sannsynleg faktor. 
    
Resultata frå Oselva indikerer at produktiviteten i laksebestanden ikkje er påviseleg redusert sjølv med 
eit høgt innslag av rømt oppdrettslaks i Oselva sidan midt på 1980-talet, dvs. nærmare 25 år og 5 - 6 
laksegenerasjonar. Produksjonen i elva synest ikkje å vere redusert, og overlevinga i sjøfasen synest 
også å ligge på nivå med andre bestandar der det er lågt eller ikkje innslag av rømt oppdrettslaks. 
Dette resultatet er uventa i høve til dei risikovurderingane som er gjort for effektane av innblanding av 
rømt oppdrettslaks i ville laksebestandar (ANON 2011a), og laksebestanden i Oselva er vurdert som 
kritisk truga (Diserud mfl. 2012). 
    
Vi kan ikkje forklare kvifor produktiviteten i laksebestanden i Oselva ikkje synest å vere påverka av 
innblanding av rømt oppdrettslaks, men vonleg vil ein på relativt kort sikt ved bruk av genetiske 
metodar kunne finne ut kor stor innblandinga er på dei ulike stadia  
    
Vi vil understreke at dette er ein førebels og grov gjennomgang av resultata, sidan det har ikkje vore 
rom for fullstendige analysar av alt materialet som føreligg frå Oselva. Det kan sjølvsagt også stillast 
spørsmål ved om dei aktuelle metodane er sikre nok til å gje konklusive resultat for dei aktuelle 
problemstillingane.   

1 OSVASSDRAGET 

 
Figur 1.1. Osvassdraget. Elvestrekningane på anadrom del er markert med raud og innsjøane med 

lyseraud farge. Stasjonane der det er blitt gjennomført elektrofiske er markert med nummererte 

sirklar.   

1.1 Vassføring og temperatur 
 
I perioden 1934 til 2010 var gjennomsnittleg årsvassføring i Oselva ved Røykenes 4,8 m³/s, for 
perioden mai-juli var vassføringa 3,3 m³/s. Vassføringa er lågast i juni og juli og høgast i perioden 
september - desember (figur 1.1.2). Den høgaste registrerte vassføringa (døgnsnitt) var 144,1 m³/s den 
10. oktober i 1953, medan lågaste vassføring var 0,06 m³/s (60 l/s) nokre dagar tidleg i februar i 1996. 
I eit gjennomsnittsår skjer det meste av snøsmeltinga i april. I vårperioden er det difor størst vassføring 
i første halvdel av april, og deretter avtek vassføringa fram til slutten av mai. Laksesmolten vandrar ut 
i løpet av mai, altså i ein periode med normalt avtakande vassføring.  
 
 
 
 

 
 

 

 

 

 

Figur 1.1.2. Gjennomsnittleg 

vassføring og lågaste målte 
vassføring ved Røykenes i 

Osvassdraget i perioden 

1934 til 2010.    
 
 
I perioden frå januar til ut mars ligg gjennomsnittstemperaturen i nedre del av Oselva på ca 2 °C (figur 
1.1.3). Frå tidleg i april stig temperaturen til ca 8 °C i slutten av månaden, og vidare jamt til 15 - 16 °C 
frå tidleg i juni til september. I spesielt varme somrar kan temperauren bli over 23 °C.    
 
 
 
 

 

 

 
 

 

 
Figur 1.1.3. 

Gjennomsnittleg, minimum 

og maksimum 

døgntempertur målt ved 

Røykenes i Osvassdraget i 

perioden 1985 - 2008. 

1.2. Berenivå for smoltproduksjon 
 
Det er mange innsjøar på den anadrome delen av Osvassdraget. Den anadrome elvestrekninga er om 
lag 8 km, fordelt på tre delstrekningar; Samdalselva, Søftelandselva og Oselva, og samla areal er 
berekna til 155 000 m² (tabell 1.2.1). 
 
Det er utarbeidd ein generell samanheng mellom tettleik av presmolt og vassføring i perioden mai-juli 
(Sægrov mfl. 2001, Sægrov og Hellen 2004). Presmolt er ungfisk av laks eller aure som om hausten er 
såpass store at dei med stor sannsynlegheit vil gå ut som smolt neste vår. Tettleiken av presmolt er 
målt ved elektrofiske i perioden frå midt i oktober til ut februar ved relativt låg temperatur og låg 
vassføring, stort sett < 30 % av årsmiddelvassføring. Vanlegvis er det blitt fiska på stasjonar med areal 
på 100 m² (20 x 5 meter), og det er alltid tre gongers overfiske pr. stasjon som gjev grunnlag for 
tettleiksestimat. All fisk er lengdemålt, vegen og aldersbestemt, og fiske eldre enn årsyngel er også 
kjønnsbestemt. Fisken frå kvar fiskeomgang er behandla separat slik at ein kan rekne ut 
tettleiksestimat for kvar aldersgruppe og laks og aure.  
 
Eit presmoltestimat er gjennomsnittleg tettleik av presmolt på fleire stasjonar i ei elv eit år og 
samanhengen mellom tettleik av presmolt (y) og gjennomsnittleg vassføring i mai-juli (x) er:  
  

y= 32,23 - 5,78 ln x, r² = 0,81, p < 0,0001, n = 14. 

 
 

 

 
 

 

 
 

 

 

Figur 1.2.1. 

Gjennomsnittleg tettleik av 

presmolt i 14 elvar på 

Vestlandet i høve til 

vassføring i mai-juli 

(modifisert frå Sægrov og 
Hellen 2004).  
   
 
 
Datasetta i denne samanstillinga representerer 44 undersøkingar i 13 vassdrag (figur 1.2.1). 
Gjennomsnittleg tettleik av presmolt var 19,2 pr. 100 m², fordelt på 10,4 laks og 8,7 aure pr. 100 m². 
Det er ei overvekt av mindre vassdrag, dvs. med årleg vassføring < 30 m³/s. I gjennomsnitt er årleg 
vassføring 14,3 m³/s, og vassføringa i mai-juli er 23,1 m³/s. Dette inneber at samanhengen mellom 
presmolt og vassføring er usikker i større vassdrag.  
  
Samanstillinga hadde som målsetting å finne eit uttrykk for normal tettleik og biomasse av ungfisk på 
presmoltstadiet i høve til ein omgivnadsfaktor som er lett å måle, i dette tilfellet vassføring, som blir 
målt regelmessig i mange vassdrag, og som også kan utreknast på bakgrunn av avrenningskart. Det er 
knytt fleire føresetnader til datasetta som er inkludert, m.a. at det er relativt god vasskvalitet i 
vassdraga, at vatnet ikkje er blakka av breslam og at det er tilstrekkeleg med gytefisk. Når desse 
føresetnadene er oppfylte kan ein med utgangspunkt i samanhengen mellom presmolt og vassføring ha 
ei forventing om kor mykje presmolt det bør vere i eit vassdrag og eventuelt undersøke dette (Sægrov 
mfl. 2001, Sægrov og Hellen 2004).   

Samanhengen mellom presmolt og vassføring i mai-juli predikerte om lag same gjennomsnittlege 
tettleik av presmolt laks som estimat for utvandrande laksesmolt i den regulerte elva Orkla i Trøndelag 
i perioden 1983-2004. Tettleiken av presmolt i den regulerte Aurlandselva i Sogn var signifikant 
korrelert til teoretisk forventa tettleik år for år. Presmoltestimat og smoltestimat låg på om lag same 
nivå i dei åra det er gjort undersøkingar med merking og gjenfangst av smolt i Aurland. I desse 
regulerte elvane er tettleiken av presmolt på forventa nivå i høve til endringane i vassføring i mai-juli 
etter regulering (Sægrov mfl. 2007).   
 
Tabell 1.2.1. Lengd og areal på dei tre elvestrekningane i Oselva, og berekna berenivå for 

smoltproduksjon. Vassføring er gjennomsnittleg vassføring i perioden mai-juli. Korrigert 
presmolttettleik tek omsyn til at vassdekninga ved elektrofiske er ca 80 % av full elv. 
 
 Lengd, Areal, Vassføring Presmolt /100 m² Berenivå for smoltproduksjon 

Elveavsnitt m m² mai-juli, m³/s Modell Korrigert Laks Aure Totalt 
         
Samdalen 1 800 22 000 2,0 28,2 22,6 4 000 1 000 5 000 
Søftelandselva 3 300 53 000 3,4 25,2 20,2 8 500 2 200 10 700 
Oselva 2 900 80 000 6,7 21,2 17,0 10 900 2 700 13 600 
Sum 8 000 155 000    23 400 5 900 29 300 

 
 
Grunnlaget for ”presmoltmodellen” er basert på elektrofiske ved låg vassføring, og elevarealet er då 
grovt sett ca 80 % av arealet ved full elv, og det siste er vanlegvis blir brukt ved berekning av 
smoltproduksjon pr. areal, eggtettleik og gytebestandsmål (Hindar mfl. 2007). Ved berekning av 
smoltproduksjonen i Oselva er difor tettleiken av presmolt redusert til 80 % fordi det oppgjevne 
arealet er for full elv (jf. tabell 1.2.1).  
   
Med utgangspunkt i ”presmoltmodellen” (figur 1.2.1) er berenivået for smoltproduksjon på 
elvestrekningane i Osvassdraget berekna til 29 300, fordelt på 23 400 laksesmolt og 5 900 auresmolt. 
Det er sannsynleg at det i tillegg veks opp ein del auresmolt i innsjøane, men produksjonen er usikker 
på grunn av at det er gjedde i vassdraget. Det er ikkje sannsynleg at det veks opp mange laksesmolt i 
innsjøane.  
 
Oselva får tilførslar frå delfelt som gjev mest like stor avrenning som feltet ovanfor Røykenes. Ved 
Røykenes er gjennomsnittleg vassføring gjennom året 4,8 m³/s, ved utløpet i sjø er vassføringa 9,5 
m³/s. Berekningane av presmolttettleik i Søftelandselva er basert på ei gjennomsnittleg vassføring på 
3,3 m³/s i perioden mai-juli, målt ved Røykenes, og for 6,7 m³/s for Oselva.    
 
Dette berenivået er sjølvsagt usikkert, og det er uvisst i kva grad det har vore oppfylt, men fangstane 
av laks dei siste ti åra indikerer at det kan ha gått ut mellom 20 000 og 30 000 laksesmolt. Ein 
føresetnad for at smoltproduksjonen skal nå berenivået er sjølvsagt at det har vore tilstrekkeleg med 
gytefisk i alle delane av vassdraget. 
 
Hindar mfl. (2007) har berekna ein tettleik på 18,0 laksesmolt/100 m² i Osvassdraget fordelt på eit 
areal på 311 800 m², og eit totalt berenivå for laksesmolt på 56 124. Dette arealet må vere berekna for 
stort, våre berekningar viser eit areal på 155 000 m², altså halvparten av det Hindar mfl. 2007 berekna. 
Våre berekningar tilseier ein gjennomsnittleg produksjon på 15,1 laksesmolt pr. 100 m², totalt 23 400 
fordelt på eit elveareal på 155 000 m².    

2 UNGFISKUNDERSØKINGAR 2010 
 
2.1. Metode og stasjonsnett  
 
Ungfiskundersøkingane vart utført med elektrisk fiskeapparat etter ein standardisert metode som gjev 
tettleiksestimat (Bohlin mfl. 1989). Stasjonane er vist på figur 2.1.1 og beskrivne i tabell 2.1.1. All 
fisk vart tekne med og seinare oppgjort. Laks og aure vart aldersbestemt ved analyse av otolittar 
og/eller skjell. All fisk vart artsbestemt, lengdemålt og vegen, alderen vart bestemt ved analyse av 
otolittar (øyresteinar) og/eller skjel, og kjønn og kjønnsmogning vart bestemt. Rådata er presenterte i  
vedleggstabellar bak i rapporten. 
 
I vedleggstabellane er det berekna tettleik av enkelte årsklassar og totaltettleikar. Samla estimat for 
alle stasjonane i ei elv/elveavsnitt er snitt ± 95 % konfidensintervall av verdiane på kvar stasjon/ 
kategori. Summen av tettleikar er ikkje alltid lik totaltettleiken, fordi tettleiken er estimert ved ein 
modell som gjev gjennomsnittleg tettleik og feilgrenser for kvar enkelt årsklasse. Summen av 
gjennomsnitta til desse estimata treng ikkje verte lik gjennomsnittleg totalestimat. Samla estimat for 
alle stasjonane i ei elv/elveavsnitt er snitt ± 95 % konfidensintervall.  
 
Presmolttettleik er eit mål på kor mykje fisk som kjem til å gå ut som smolt førstkommande vår. 
Smoltstorleik, og dermed også presmoltstorleik, er korrelert til vekst. Di raskare ein fisk veks, di mindre 
er han når han går ut som smolt (Økland mfl. 1993). Presmolt er rekna som: Årsgammal fisk (0+) som er 
9 cm eller større, eitt år gamal fisk (1+) som er 10 cm og større; to år gamal fisk (2+) som er 11 cm og 
større; fisk som er tre år og eldre og som er 12 cm og større. Presmolttettleik vert rekna ut som estimat 
etter standard metode ved elektrofiske (Bohlin mfl. 1989, Sægrov mfl. 2001, Sægrov og Hellen 2004). 
 
Tabell 2.1.1. Elektrofiskestasjonane i Oselva. Kartdatum er WGS84. 

Stasjon 
 

Plassering 
(UTM) 

Overfiska 
areal (m²) 

 
Beskriving av stasjon  

 

Oselva 

1 32 V 304429 6677880 100 (20x5)   0-30 cm djup, rel. stri straum. Stein og grus, ei del mose 

2 32 V 304434 6678306 100 (20x5)   0-30 cm djup, rel. stri straum. Stein, blokk, ein del mose 

3 32 V 304388 6679336 100 (20x5)   0-60 cm djup, roleg straum, grus og sand  

Søftelandselva 

4 32 V 304030 6683322 100 (20x5)   0-30 cm djup, relativt stri straum, stein, litt grus, lite grodd 

5 32 V 303106 6683804 100 (20x5)   0-40 cm djup, blokk, stein, roleg straum, mykje mose  

Samdalselva 

6 32 V 307595 6692266   100 (20x5)   0-40 cm, roleg straum, blokk og stein, lite grodd 

 

 
I 2010 var det låg vassføring i alle dei tre elveavsnitta då elektrofisket vart gjennomført den 15. 
oktober, temperaturen var 7 °C. Ved målestasjonen på Røykenes øvst i Søftelandselva var vassføringa 
0,73 m³/s.  

2.2. Tettleik av ungfisk hausten 2010 
 
Det vart fanga totalt 317 lakseungar og 216 aureungar på dei seks stasjonane. Gjennomsnittleg tettleik 
var 55,7 laks og 39,4 aure pr. 100 m². Den høge tettleiken av aure skuldast at det på stasjon 3 var 134 
årsyngel/100 m², her var det også høg tettleik av årsyngel av laks (figur 2.2.1). Stasjonen ligg ved eit 
større gyteområde der det gyt både aure og laks. 
 
Laks 
Av laks var gjennomsnittleg tettleik av 0+ (årsyngel) 18,2 pr. 100 m², og dermed den same som 
gjennomsnittet på 19,1/100 m² for dei 19 åra det er blitt gjennomført undersøkingar i perioden 1991-
2010. Det var låg tettleik av gytelaks i elva hausten 2009, og uvanleg låg vassføring vinteren 2010, 
noko som kunne ha medført frysing av gytegroper. Det var stor variasjon i tettleik mellom stasjonane, 
med høgast tettleik på stasjon 3 i Oselva (figur 2.2.1). Tettleiken av årsyngel var lågast på stasjon 5 i 
Søftelandselva der det berre vart fanga 1 årsyngel. Denne stasjonen ligg rett oppstraums eit 
gyteområde der det er sikker vasstilgang i gytegropene, sjølv ved svært låg vassføring. I gjennomsnitt 
var det i perioden 1991-2009 ein tettleik på 28 årsyngel/100 m² på denne stasjonen, og lågaste 
registrering var 11/100 m² før i 2010. Dette indikerer at den låge tettleiken i 2010 kan skuldast lite 
eller manglande gyting av laks i dette området hausten 2009.  

 
Figur 2.2.1. Tettleik av dei ulike aldersgruppene av laks og aure som vart fanga på dei kvar av dei 

seks stasjonane i Oselva under elektrofiske den 15. oktober i 2010. Merk: Tettleik av aure på stasjon 3 
er langt høgare enn vist på figur.  

 
Tettleiken av 1+ laks var med 28,8/100 m² klart høgare enn gjennomsnittet på 16,7 for alle åra. Av 
denne aldersgruppa var det jamnare tettleik, med høg tettleik på stasjon 1, 2, 5 og 6 og lågast tettleik 
på stasjon 3 og 4 (figur 2.2.1). Hausten 2009 var gjennomsnittleg tettleik av årsyngel 28,5/100 m², 
tettleiken av den årsklassen var altså den same når den vart fanga som 1+ året etter. Dette indikerer at 
dødelegheita var svært låg vinteren 2010, trass i ein lang periode med svært låg vassføring (ned mot 
0,2 m³/s). I 2009 var det jamnare fordeling av årsyngel enn i 2010, noko som tyder på meir gyting 
hausten 2008 enn i 2009.  
 
Tettleiken av 2+ laks var med 6,5/100 m² også høgare enn snittet på 2,4 for heile perioden. Som for 1+ 
var det lågast tettleik på stasjon 3 og 4 (figur 2.2.1). Det er langt lågare tettleik av 2+ enn av 1+ av ein 
årsklasse, og dette kjem av at dei fleste går ut i sjøen som 2-årsssmolt. Av 3+ var det høgast tettleik på 
stasjon 6 i Samdalen, men lakseungane veks her seinare på grunn av lågare temperatur enn lenger nede 
i vassdraget, og fleire treng eit år ekstra før dei når smoltstorleik.  

2.3. Lengd og vekst i 2010 
 
Årsyngelen av laks var i gjennomsnitt større i Oselva enn i Søftelandselva og Samdalen, medan 1+ 
laks var like stor i Oselva og Søftelandselva, men mindre i Samdalen (vedleggstabell A og B, figur 
2.3.1, figur 2.3.2). Årsyngelen av aure var like stor i alle tre elveavsnitta, men 1+ var større i Oselva 
og Søftelandselva enn i Samdalen. Både 0+ og 1+ aure var større enn tilsvarande aldersgrupper for 
laks (figur 2.3.2).  

Figur 2.3.1. Lengdefordeling av lakseungar (venstre) og aureungar (høgre) som vart fanga ved 

elektrofiske på tre stasjonar i Oselva, på to stasjonar i Søftelandselva og på ein stasjon i Samdalen i 

Osvassdraget den 15. oktober 2010.  

 

Figur 2.3.2. Gjennomsnittslengd for dei ulike aldersgruppene av laks (venstre) og aure (høgre) som 

vart fanga ved elektrofiske i tre elveavsnitt i Osvassdraget den 15. oktober i 2010.  

Årsyngelen av aure er vanlegvis 10-20 % større enn årsyngelen av laks. Årsaka er at auren normalt gyt 
tidlegare enn laksen, yngelen kjem dermed tidlegare opp av grusen og får ein lengre vekstsesong det 
første året. I nokre tilfelle, som i Oselva, veks auren betre enn laksen også det andre året, truleg fordi  
auren kan vekse ved lågare temperatur enn laksen og dermed får ein lengre vekstsesong. I ein del elvar 
veks laksen like bra som auren den andre vekstsesongen.  
 
2.4. Kjønnsfordeling, kjønnsmogning og fiskebiomasse 
 
Av laksane vart det fanga om lag like mange hannar og hoer i aldersgruppa 1+, men av 2+ var 73 % av 
fangsten hannar og av 3+ og 4+ var det med eit unntak berre hannar. Den skeive kjønnsfordelinga har 
truleg samanheng med kjønnsmogning hos hannane, og resultata indikerer at ein del kjønnsmogne 
hannar kan bli ståande eit til to år ekstra i elva før dei smoltifiserer og går ut i sjøen. I aldersgruppa 1+ 
var 43 % av hannane kjønnsmogne, medan 93 % eller meir var kjønnsmogne i aldersgruppa 2+ og 
eldre. Totalt var 61 % av hannane i aldersgruppa 1+ og eldre kjønnsmogne. Det vart fanga ein 
kjønnsmogen hannaure. 
 
Tabell 2.4.1. Kjønnsfordeling og andel kjønnsmogne hannar i dei ulike aldersgruppene av laks  som 

vart fanga under elektrofiske i Osvassdraget den 15. oktober 2010. 

 
    Kjønnsmogne hannar 

Alder Hoer Hannar Sum Antal % 

1+ 85 81 166 35 43,2 
2+ 10 28 38 26 92,9 
3+ 1 12 13 12 100,0 
4+  2 2 2 100,0 

Sum 96 123 219 75 61,0 
 
Den minste kjønnsmogne hannen var ein 1+ på 8,8 cm og 6,2 gram. Gonadosomatisk indeks (GSI) er 
gonadevekta i prosent av kroppsvekta. Gjennomsnittleg GSI var 8,0 % for dei 75 kjønnsmogne 
hannane som vart fanga i 2010.   
 
Det var høgast fiskebiomasse på stasjon 2 i Oselva med 1335 gram (figur 2.4.1). I Oselva var det ein 
gjennomsnittleg biomasse på 943 gram pr. 100 m², og dermed høgare enn i dei to andre elveavsnitta 
med høvesvis 624 gram i Søftelandselva og 613 gram på den eine stasjonen i Samdalen. 
 
 
 
 
 
 
 
 
Figur 2.4.1. Fiskebiomasse av laks og 
aure på dei ulike elektrofiskestasjonane 

i Osvassdraget den 15. oktober 2010. 

Heiltrekte linjer representerer gjennom-

snittleg biomasse for kvar elvedel.   

2.5. Presmolt 
 
Det vart totalt fanga 169 presmolt, fordelt på 136 laks (80,5 %) og 33 aure (19,5 %). Det var svært stor 
variasjon i tettleik mellom stasjonane, med høgast tettleik på stasjon 2 (59 presmolt pr. 100 m²) og 
lågast på stasjon 4 (9 presmolt pr. 100 m²). Gjennomsnittelg tettleik var høgast i Oselva med 35/100 
m², fordelt på 27 laks og 7 aure, i Søftelandselva var tettleiken 26 og i Samdalen 20 presmolt pr. 100 
m² (figur 2.5.1). 
 
 
 
 
 
 
 
 
Figur 2.5.1. Tettleik av presmolt av 

laks og aure på dei enkelte stasjonane 

som vart elektrofiska i Osvassdraget 

den 15. oktober i 2010. Heiltrekte 

linjer representerer gjennomsnittleg 

tettleik for kvar elvedel.  

 
 
Dersom ein antek at gjennomsnittleg tettleik av presmolt er representativ for heile elvearealet for kvar 
elvedel, kan ein rekne ut det totale antalet presmolt i Osvassdraget hausten 2010. Det var låg 
vassføring då elektrofisket vart gjennomført, og vassdekt areal blir skjønnsmessig sett til 80 % av 
arealet ved full elv.      
 
Tabell 2.5.1. Berekna antal presmolt i dei enkelte elvedelane av Osvassdraget etter elektrofiske den 
15. oktober i 2010. Det er anteke at gjennomsnittet er representativt for det enkelte elveavsnitt, noko 

som er svært usikkert på grunn av stor variasjon frå stasjon til stasjon.  

 
 Areal, m² Presmolt /100 m² Antal presmolt 

Elveavsnitt korr. til 80 % Laks Aure Laks Aure Totalt 
       
Samdalen 17 600 17,3 3,0 3 000 500 3 500 
Søftelandselva 42 400 20,9 5,0 8 900 2 100 11 000 
Oselva 64 000 27,1 7,3 17 300 4 700 22 000 
Sum 124 000   29 200 7 300 36 500 

 
Basert på resultata frå elektrofisket i oktober 2010 er det berekna eit totalt antal presmolt på 36 500 i 
vassdraget, fordelt på 29 200 presmolt laks og 7 300 presmolt aure (tabell 2.5.1).  
 
Gjennomsnittleg alder og lengd for presmolten av laks var 1,4 år (smoltalder = 2,4 år) og 12,1 cm (n = 
136). Av presmolten var 64 %  1+, 27 % var 2+, 8 % var 3+ og 1 % var 4+.   
 
Gjennomsnittleg alder og lengd for presmolten av aure var 1,4 år og 13,1 cm (n = 33). Av presmolten 
var 6 %  0+, 73 % var 1+, 6 % var 2+, 9 % var 3+ og 6 % var 4+. 

3 GYTEFISKTELJINGAR 2011 
 

3.1. Metode 
 
Registreringane av gytefisk i Søftelandselva og Oselva i Osvassdraget vart gjennomført den 14. 
november i 2011 ved observasjonar frå elveoverflata av to personar som iført dykkedrakter og 
snorkel/maske dreiv eller sumde nedover elva. Ein tredje person som gjekk/køyrde langs elva noterte 
etter jamlege konsultasjonar observasjonane og teikna dei inn på kart.  
 
Søftelandselva er 3,3 km lang og Oselva er 2,9 km, ei samla observasjonsstrekning på 6,2 km. Den 14. 
november var sikta ca. 5 meter i Søftelandselva og 3 meter i Oselva. Lufttemperaturen var frå 5 til 10 
°C og det var klart ver. Vassføringa målt ved Røykenes i Søftelandselva var 1,2 m³/s, i Oselva var 
vassføringa ein del høgare, truleg nær 4 m³/s.    
 
All fisk større enn blenkjer (ein- og to- sjøsommaraure) blei talt, artsbestemt og fordelt i 
storleiksgrupper. Laksen blei skilt i kategoriane smålaks (< 3 kg), mellomlaks (3-7 kg) og storlaks (> 7 
kg). Auren blei skilt i kategoriane 0,5-1 kg, 1-2 kg, 2-4 kg, 4-6 kg, og større enn 6 kg. Desse 
kategoriane svarer grovt sett til fisk som har vore 3, 4, 5 og fleire somrar i sjøen. 
 
Laksen i Oselva gyt i løpet av november, og auren gyt truleg i siste halvdel i oktober og utover i 
november. Ved gytefiskteljingar den 17. november i 2000 og 6. november i 2008 vart det observert 
mange gytegroper der det også stod laks på gropene. Den 14. november 2011 såg det meste av gytinga 
ut til å vere over i Søftelandselva, medan det var mange groper med laks på i Oselva. Dette kan 
indikere at det er mest gyting av laks i første halvdel av november, men også litt tidlegare gyting i 
Søftelandselva enn i Oselva.  
 
Metoden gjev eit minimumsestimat for gytebestanden som er lik det antalet fisk ein faktisk har 
observert. Etter drivteljingar i over 30 elvar på Vestlandet, og i fleire  år i nokre av elvane, er vårt 
inntrykk at dei aller fleste fiskane står på område der dei vil bli oppdaga dersom ein føl 
hovudstraumen nedover elva på låg vassføring. Sikta i vatnet har stor betydning med omsyn til å få 
sett fiskane og vidare bestemme art og storleik (Hellen mfl. 2004). Sikta i Oselva var relativt dårleg i 
2011, og ned mot det lågaste vi reknar som akseptabelt for å bruke metoden. Dette tilseier at det var 
fleire fisk enn dei som vart observert. Eit anna usikkert moment er at gytefisken kan vandre opp og 
ned i næraste innsjø i gyteperioden, spesielt når vassføringa varierer.  
 
Bestandsfekunditeten er berekna ved å anslå kjønnsfordelinga av dei ulike storleiksgruppene av laks og 
av aure. For laks er det rekna 40 % hoer av smålaks, 75 % hoer av mellomlaks og 40 % av storlaks. For 
aure er det rekna 50 % hoer. Vi reknar at det for kvart kilo holaks er 1300 egg, medan det per kilo hoaure 
er 1900 egg (Sættem 1995). Ved å multiplisere antal kilo hofisk med forventa antal egg per kilo får ein  
totalt antal egg i bestanden. For å berekne eggtettleiken er totalt antal egg delt på arealet av elvebotnen 
ved snitt vassføring. Arealet i Søftelandselva og Oselva er berekna til høvesvis 53 000 m² og 80 000 m², 
totalt 133 000 m². 

Figur 3.1. Elvestrekningane på anadrom del av Osvassdraget. I 2011 vart det gjennomført 

gytefiskteljingar i Søftelandselva og Oselva, men det  vart ikkje talt i Samdalen i 2011.  

3.2. Resultat 
 
Til saman vart det observert 172 gytelaks og 62 gyteaure den 14. november 2011, tilsvarande ein 
tettleik på 29,0 gytelaks og 10,5 gyteaure per kilometer elvestrekning. I tillegg vart det observert 70 
blenkjer, som er umogne 1- og 2-sjøsommar aure. Tettleiken av gytefisk må karakteriserast som 
relativt høg for laks, men låg for aure.  
 
Det var høgast tettleik av gytelaks i Oselva, med 41,8 laks per km, i Søftelandselva var det 18,5 laks 
per km. I Søftelandselva og Oselva var det høvesvis 11,1 og 9,7 aure per km (tabell 3.1). Det var 
høgast tettleik av gytelaks på dei øvre delane av Oselva, av aure var det høgast tettleik på den midtre 
strekninga i Søftelandselva. 
 
Mellomlaksen dominerte i begge elveavsnitta, i Søftelandselva utgjorde mellomlaksen 68 % medan 
den utgjorde 78 % i Oselva. Storlaks utgjorde 5 % i  Søftelandselva, og 13 % i Oselva. Mellom aurane 
var det fisk i storleiksgruppa 0,5-1 kg som dominerte.     
 
Tabell 3.1. Observasjonar av gytelaks, gyteaure og blenkjer i Søftelandselva og Oselva ved 

drivteljingar i Osvassdraget den 14. november 2011. Vassføringa, målt ved Røykenes, var 1,2 m³/s. 

Sikta var ca. 5 meter i Søftelandselva og ca. 3 m i Oselva, tilsvarande ei samla observasjonsbreidd på 

20 og 12 meter for to observatørar. 

 
      GYTELAKS  GYTEAURE   

SONE (til) Sone meter Små Mellom Stor Totalt  
0,5-1 

kg 
1-2 
kg 

2-4 
kg 

4-6 
kg 

6-8 
kg Tot. Blenkjer 

Kampen 1 400 3 6  9  1  1   2  
Ovanfor idrettsplass 2 450 2   2       0  
Sving nedanf. idrettspl. 3 650 7 11  18  3     3  
v/ Haukeland 4 600 1 11 1 13  12 4    16  
Eikhaugbrua 5 550  5 2 7  7 2    9 15 
Gåssandvatnet 6 600 3 8  11  3 3    6 5 

Søftelandselva  3250 16 41 3 60  22 9 1 0 0 36 15 

Antal per km   4,9 12,6 0,9 18,5  6,8 2,8 0,3 0,0 0,0 11,1 4,6 

Prosent   26,7 68,3 5,0 100,0  61,1 25,0 2,8 0,0 0,0 100,0  

 7 900 2 50 12 64  12 8    20  

Foss 8 900  7  7       0  

v/Utgjerdet 9 430 2 21 2 25   2    2 50 

Sjø 10 450 6 9 1 16  1 3    4 20 

Oselva  2680 10 87 15 112  13 13 0 0 0 26 70 

Antal per km   3,7 32,5 5,6 41,8  4,9 4,9 0,0 0,0 0,0 9,7 26,1 

Prosent   8,9 77,7 13,4 100,0  50,0 50,0 0,0 0,0 0,0 100,0  

               

Osvassdraget  5930 26 128 18 172  35 22 1 0 0 62 70 

Antal per km   4,4 21,6 3,0 29,0  5,9 3,7 0,2 0,0 0,0 10,5 11,8 

Prosent   15,1 74,4 10,5 100,0  56,5 35,5 1,6 0,0 0,0 100,0  
 
 
3.3. Bestandsfekunditet og eggtettleik 
Det vart observert i alt 26 smålaks, 128 mellomlaks og 18 storlaks. Det er anteke ein andel hoer på 40 
% for smålaks, 75 % for mellomlaks og 40 % for storlaks. Den estimerte gytebestanden av hoer er 114 
stk., med ein total biomasse på 558 kilo. Dette gjev eit eggantal på 726 000, og ein tettleik på 5,5 egg 
per m². Separate berekningar gjev ein eggtettleik på 4,3 egg/m² i Søftelandselva, og 6,2 egg/m² i 
Oselva (tabell 3.2).   

For auren er det berekna 15 gytehoer i bestanden, og dette gjev ein biomasse på 31 kg hoaure, og 0,4 
aureegg per m² samla for Søftelandselva og Oselva (tabell 3.2). Når ein bereknar separat for dei to 

vassdragsdelane, var eggtettleiken for aure 0,6 egg/m² i Søftelandselva og 0,3 egg/m² i Oselva.   

Tabell 3.2. Antal laks og aure i dei ulike storleikskategoriane, anteken kjønnsfordeling, estimert antal 

hofisk, hofiskbiomasse, antal egg gytt, bidrag frå den einskilde storleiksgruppe og eggtettleik per m². 

Berekningane føreset eit eggantal på 1300 egg per kilo laks og 1900 egg per kilo aure (Sættem 1995), 
og eit samla elveareal på 133 000 m², fordelt på 53 000 i Søftelandselva og 80 000 m² i Oselva. 

 Laks  Aure     
 Små Mellom Stor Totalt  0,5-1 kg 1-2 kg 2-4 kg 4-6 kg Totalt 

Ant. Obs. 26 128 18 172  35 22 1 0 58 
Andel hoer 40 75 40 -  50 50 50 50  
Ant. hoer 10,4 96 7,2 113,6  17,5 11 0,5 0 29 
Vekt (kg) 2 5 8   0,75 1,5 3 5  
Biom. (kg) 20,8 480 57,6 558,4  13,125 16,5 1,5 0 31,125 
Ant. egg 27 040 624 000 74 880 725 920  24 938 31 350 2 850 0 59 138 
Bidrag % 3,7 86,0 10,3 100  42,1 53,0 4,8 0,0 100 
Egg per m² 0,20 4,69 0,56 5,46  0,2 0,2 0,0 0,0 0,4 

  
I fiskesesongen i 2011 vart det fanga og avliva 353 laks, fordelt på 136 smålaks, 215 mellomlaks og 6 
storlaks. Antal observerte under gytefiskteljingane av dei same storleiksgruppene var høvesvis 26, 128 
og 18, totalt 172 laks. Dette gjev eit totalt innsig til elva på minst 525 laks, og ei maksimum 
beskatning på 67 % (tabell 3.3). Av aure vart det fanga og observert høvesvis 43 og 58 individ, som 
tilseier eit totalt innsig på 101 aurar og ei beskatning på 43 %. Auren gyt normalt noko tidlegare enn 
laksen og det er sannsynleg at ein del aure allereie hadde gytt og trekt opp eller ned i innsjøane då 
gytefiskteljingane blei gjennomført. Det same er truleg tilfelle for laks i Søftelandselva. Det siste, 
saman med dårleg sikt, tilseier at gytebestanden var meir talrik enn det som vart observert. I tillegg 
kjem dei gytelaksane som var i andre delar av vassdraget, t.d. Samdalen. Samla betyr dette at 
gytebestanden truleg var meir talrik enn det som går fram av tabellane, og at beskatninga var lågare 
enn det som er berekna.   
 
Tabell 3.3. Antal fisk observert, antal fanga og avliva, berekna totalt innsig til elva og beskatning i 

Osvassdraget i 2011. 

 Laks  Aure 
 Små Mellom Stor Totalt   

Ant. obs. 26 128 18 172  58 

Ant fanga 136 215 6 353  43 

Totalt 162 343 24 525  101 

Beskatning  < 83 % < 63 % < 25 % < 67 %  < 43 % 
 
I 2008 vart det etter gytefiskteljingar den 6. november berekna eit totalt innsig på 245 laks og ei 
beskatning på 81 %, men sikta var like dårleg dette året som i 2011. I 2000 vart det gjennomført 
gytefiskteljing den 17. november og sikta var 6 meter i Søftelandselva. Det vart dette året berekna eit 
innsig på 914 laks og ei beskatning på 65 %, altså same beskatning som i 2011. Resultata kan indikere 
at beskatninga er relativt sett høgare i år med lite innsig enn i år med høgt innsig. I Eira vart det etter 
gytefiskteljingar i 2007 berekna ei beskatning på 81 % (Jensen mfl. 2008).   
 
For Osvassdraget er det føreslege eit gytebestandsmål på 4 egg/m², totalt 1 247 200 egg. Dette er 
basert på eit produktivt areal på over 310 000 m² (Hindar mfl. 2007). Anslaga for eggtettleik er det 
same som har vore føreslege tidlegare (Skurdal mfl. 2001), men Hindar mfl. har brukt eit areal som er 
nær dobbelt så stort som det berekna elvearealet i Skurdal mfl., og ved ny berekning i føreliggjande 
rapport. Dette medfører at anslaget for totalt eggantal og smoltproduksjon er usannsynleg høgt i 
Hindar mfl. (2007).  

4 BESTANDSUTVIKLING - LAKS 
 
 
4.1. Ungfiskundersøkingar i perioden 1991 - 2010 
 
Det er blitt gjennomført ungfiskundersøkingar på dei seks stasjonane i Osvassdraget alle år i perioden 
1991 - 2010, med unntak av i 1992, og stasjon 6 vart ikkje elektrofiska i 2004 og 2006. Samla areal på 
stasjonane var 600 m², og dette utgjer 0,5 % av det totale elvearealet ved den aktuelle  vassføringa. 
Undersøkingane dei 19 åra har blitt gjennomført i oktober (7), november (4), desember (2), januar (2), 
februar (1), mars (2) og april (1). Tidlegaste dato var 15. oktober, seinaste var 17. april. Vassføringa 
ved målestasjonen i Søftelandselva har variert mellom 0,5 og 2,7 m³/s, med eit snitt for alle åra på 1,5 
m³/s på det tidspunktet elektrofisket har blitt gjennomført. Vassføringa har vore høgare i Oselva og 
lågare i Samdalen. Temperaturen har variert mellom 1,6 og 7,0 °C dei ulike åra med eit gjennomsnitt 
på 4,0 °C i Oselva og Søftelandselva, i Samdalen var temperaturen lågare enn i dei nedre elveavsnitta 
nokre av åra.  
 
 
 
          
 
 

 

 

 

 

Figur 4.1.1. Gjennomsnittleg 

tettleik av ein lakseårsklasse som 

0+, 1+ og 2+ på seks elektrofiske-

stasjonar i Osvassdraget i perioden 

1991 - 2010.  
 
 
 
Det er ein svak, men signifikant samanheng mellom tettleiken av ein årsklasse som 1+ og som 0+ året 
før (r² = 0,25, p = 0,04, n= 17). Årsklassane frå 1993, 2002, 2003 og 2006 skil seg frå dei andre, med  
tydeleg høgare tettleik som 0+ enn som 1+ året etter. Gjennomsnittleg tettleik som 0+ var 20,8/100 m², 
av 1+ var tettleiken 16,3 og av 2+ var snittet 2,4/100 m² for alle årsklassane. Tettleiken av 0+ og 1+ 
har grovt sett variert mellom 10 og 30 fisk/100 m².  
 
Tettleiken av 2009-årsklassen er mellom det høgaste som er registrert, både som 0+ og 1+ (figur 
4.1.1). Vinteren 2010 var uvanleg tørr og kald med periodevis svært låg vassføring, men resultata viser 
likevel at det var høg overleving på ungfisken denne vinteren.  
 
Samla indikerer resultata at det er låg dødelegheit frå 0+ til 1+, medan reduksjonen i tettleik frå 1+ til 
2+ skuldast at dei fleste går ut i sjøen om 2-årssmolt. Det er svært usikkert kor stor dødelegheita er for 
lakseungane frå dei er 0+ om hausten til dei går ut i sjøen som smolt 1,5 til 2,5 år seinare, fordi 
metoden ved elektrofiske gjev usikre anslag for det totale antalet fisk i elva av kvar aldersgruppe.  
 
Vassføringa er rekna å vere avgjerande for sikkerheita i berekningane av ungfisktettleik. Ved 
undersøkingane i Osvassdraget har det vore lagt vekt på å gjere elektrofisket ved låg vassføring, men 
dette har vore vanskeleg å få gjennomført alle åra. Vi har likevel ikkje funne nokon signifikant 
samanheng mellom tettleik av dei ulike aldersgruppene og vassføring. Temperatur og tid på året er 

andre faktorar som kan påverke resultata. Det er ikkje rom for utfyllande analyse av resultata i denne 
samanheng, men kombinasjonen av låg temperatur, vassføring over gjennomsnittet og seint tidspunkt 
(januar-mars) resulterte i den største reduksjonen i tettleik av ein årsklasse frå 0+ til 1+, og i tillegg 
lågast tettleik av dei respektive aldersgruppene. Dette tilseier at ein del av variasjonen i tettleik 
skuldast variasjon i metodiske tilhøve under elektrofisket.   
 
4.2. Eggtettleik og rekruttering 1991 - 2010 
 
Det er berekna ein gjennomsnittleg eggtettleik frå villaks på 1,5 egg/m² i Osvassdraget perioden frå 
1989 til 2010 (figur 4.2.1). Dette representerer årsklassane frå 1990 til 2011. Berekningane er basert 
på antal villaks som er blitt fanga, ei beskatning på 65 % for 1-sjøvinterlaks og 50 % på 2-
sjøvinterlaks. Det er vidare anteke at 35 % av 1-sjøvinterlaksen og 70 % av 2-sjøvinterlaksen er hoer. 
Gjennomsnittsvekta for kvar aldersgruppe er kjent frå  fangststatistikken og skjelanalysar, og det er 
rekna 1300 egg pr. kg holaks.  
 
Basert på føresetnadene i førre avsnitt var det høgast eggtettleik etter gytinga hausten 2005 (2006-
årsklassen), med 3,4 egg/m², og lågast etter gytinga hausten 1993, med 0,2 egg/m². Merk at dette er 
berekna eggtettleik etter gyting av vill laks, egg frå rømt oppdrettslaks kjem i tillegg. Eggtettleiken er 
berekna for eit areal på 155 000 m², og dermed halvparten av det arealet Hindar mfl. (2007) brukte. 
Gjennomsnittleg eggtettleik på 1,5 egg/m² utgjer 38 % av gytebestandsmålet fordelt på 155 000 m² 
elveareal, men berre 19 % samanlikna med gytebestandsmålet til Hindar mfl. (2007). Etter 
gytefiskteljingane i 2011 vart det berekna ein gjennomsnittleg eggtettleik på minst 5,5 egg/m² (2012- 
årsklassen), altså klart høgare enn det som er berekna for nokon annan årsklasse frå perioden 1990 - 
2011.   
  
Det er ikkje funne nokon samanheng mellom tettleik av egg og tettleik av 0+ eller 1+ som var 
resultatet av gytinga (figur 4.2.1). Gjennomsnittleg tettleik av 0+ og 1+ av desse årsklassane var 
høvesvis 19,1 og 16,5 pr. 100 m², og dette tilseier ein gjennomsnittleg dødelegheit på 87 % frå egg til 
0+ og 89 % frå egg til 1+. 
 

 
Figur 4.2.1. Eggtettleik (av villaks) og tettleik av 0+ og 1+ laks i Oselva for gytesesongane frå 1989 

til 2010 (venstre) og tettleik av 0+ og 1+ laks som funksjon av eggtettleik etter gyting av villaks 

(høgre).  

4.3. Presmolt 1991 - 2010. 
 
Tettleiken av presmolt er berekna etter ungfiskundersøkingar i perioden 1991 - 2010. Gjennomsnittleg 
tettleik av presmolt laks dei 19 åra var 16,8/100 m², tettleiken var høgast i 1991 med 29,6/100 m² og 
lågast i 1999 med 9,7 presmolt laks/100 m². Av presmolt aure var gjennomsnittleg tettleik 3,9, høgast i 
1995 med 8,0 og lågast i 2008 med 0,8 pr. 100 m² (figur 4.3.1). Samla tettleik av presmolt laks og 
aure var 20,6 i gjennomsnitt, med variasjon mellom 34,7 i 1991 og 11,6/100 m² i 2006. I gjennomsnitt 
har laks utgjort 82 % av total presmolttettleik.    
 

Figur 4.3.1. Gjennomsnittleg tettleik (antal/100²) av presmolt av laks og aure på seks stasjonar i 

Osvassdraget i perioden 1991 - 2010 og temperatur under elektrofisket (venstre), og 

temperaturkorrigerte tettleikar til 5 °C (høgre). Det vart ikkje gjennomført elektrofiske i 1992.   
 
Det var lågast tettleik av presmolt dei åra då temperaturen var låg under elektrofisket. Denne 
samanhengen var signifikant for laks (r² = 0,555, p < 0,001, n = 19), og for aure (r² = 0,236, p = 0,035, 
n=19). Samanhengen mellom tettleik av presmolt og temperatur er brukt til å korrigere tettleiken alle 
åra til ein temperatur på 5 °C ved elektrofisket (figur 4.3.1). Det er likevel usikkert om det er 
temperaturen som er den direkte årsaka til variasjonen i tettleik. Tid på året gjev den same variasjonen 
og i dette tilfellet er temperatur og tid på året nær kopla. Det er også mogeleg at det er dødelegheit frå 
oktober og utover vinteren. Det er altså fleire faktorar som kan forklare variasjonen i tettleik, og sidan 
desse er innbyrdes avhengige er det så langt uråd å seie om det er ein enkeltfaktor under elektrofisket 
som er årsaka til variasjonen, eller om elektrofisket uttrykkjer ein reell skilnad i tettleik.  
 
Gjennomsnittleg fangbarheit for presmolt laks varierte mellom 0,51 og 0,91, med eit gjennomsnitt på 
0,68. Det var ein tendens til at fangbarheita auka med aukande temperatur under elektrofisket, men 
denne samanhengen var ikkje signifikant.  
 
Korrigert gjennomsnittleg tettleik av presmolt laks var 18,2/100 m², med variasjon frå 11,6 til 22,8, og 
4,5/100 m² for aure (3,2 - 6,2). Samla gjennomsnittleg tettleik var 22,5/100 m² (14,8 - 27,7). I den 
korrigerte kurva for presmolt laks er det ein avtakande tendens i perioden frå 1991 - 2000, men 
deretter auka tettleiken og heldt seg på eit jamt høgt nivå, og med høgast tettleik i 2008 og 2010. For 
aure er det ein svakt avtakande tendens i perioden, men tettleiken var relativt høg i 2010 (figur 4.3.1).   
 
Ut frå dei korrigerte tettleikane av presmolt i perioden 1991 - 2010 er det berekna totalt antal smolt av 
laks og aure som vandra ut frå elvestrekningane i Osvassdraget årleg frå 1992 til 2011 (med unntak av 
i 1993). Av aure vandra det også ut smolt frå innsjøane, men antalet er ikkje undersøkt. I gjennomsnitt 
er det berekna ei utvandring på 28 200 smolt fordelt på 22 600 laksesmolt og 5 600 auresmolt (figur 
4.3.2).  
 
Med bakgrunn i ”presmoltmodellen” (Sægrov mfl. 2001, Sægrov og Hellen 2004) er det berekna eit 
berenivå på 29 300 smolt på elvestrekningane i Osvassdraget, fordelt på 23 400 laks- og 5 900 
auresmolt (tabell 1.2.1).  

Figur 4.3.2. Anslag for totalt antal 

presmolt av laks og aure på 
elvestrekningane i Osvassdraget før 

utvandringa av smoltårsklassane  i 

perioden 1992 - 2011. Antalet er 

berekna ut frå tettleik på 6 stasjonar 

ved elektrofiske og tala er 

korrigerte for variasjon i 
temperatur under elektrofisket. Det 

er anteke at gjennomsnittleg tettleik 

på dei seks  stasjonane er 
representativ for heile elvearealet. 

(Horisontale linjer indikerer 

berekna berenivå for dei to artane.) 
 
 
 
Utover 1990-talet og i fleire av dei siste åra har det vore låg fangst av vill laks i vassdraget, og det har 
vore eit relativt høgt innslag av rømt oppdrettslaks i elva dei siste 25 åra. Trass i fåtallige 
gytebestandar med høg andel rømt oppdrettslaks, har produksjon av laksepresmolt vore på det nivået 
ein kan anta er berenivået for produksjon i vassdraget. Dette er eit uventa resultat, sidan det var venta 
at fåtallige gytebestandar og gyting av rømt oppdrettslaks ville slå negativt ut for smoltproduksjonen. 
 
Vitenskapelig råd for lakseforvaltning har konkludert med at beskatninga på laks i Oselva ligg langt 
utanfor berekraftige rammer (Anon 2011). Våre resultat tilseier ein stabilt høg produksjon av 
laksepresmolt dei siste åra, noko som tyder på at gytebestanden av laks ikkje har vore avgrensande. 
Vit. råd for lakseforvalting har brukt eit elveareal som er meir enn dobbelt så stort som det aktuelle. 
Det er heller ikkje nødvendigvis slik at eggtettleik som ligg lågare enn gytebestandsmålet vil medføre 
ein smoltproduksjon som er lågare enn berenivået. Etter gytesesongen i 2002 vart det berekna ein 
eggtettleik på 2,5/m² og dette resulterte i ein korrigert presmolttettleik på 20,1/100 m². Etter gytinga i 
2003 var berekna eggtettleik 0,75 egg/m² og resulterande tettleik av presmolt var 19,6/100 m², altså 
som den førre. I det siste tilfellet var eggtettleiken mindre enn 20 % av gytebestandsmålet på 4 egg/m².   

4.4. Fangst av laks 
 
I perioden frå 1979 til 2011 vart det som årleg gjennomsnitt fanga 205 laks i Osvassdraget. Største 
fangst var i 2001 med 656 laks (figur 4.4.1). I 2009 og 2010 vart det fanga høvesvis 96 og 136 laks, 
og dette er mellom dei lågaste fangstane dei siste 20 åra. I 2011 vart det fanga og avliva 353 laks, som 
i vekt er ein av dei største fangstane som er registrert i vassdraget på grunn av høgt innslag av 2- 
sjøvinterlaks. Det bør også nemnast at mesteparten av laksen i 2011 var villaks, medan innslaget av 
rømt oppdrettslaks har vore betydeleg dei føregåande åra.  Gjennomsnittvekta har variert mellom 2 og 
3 kg i det meste av perioden, men det er ein svak tendens til auke i snittvekt dei siste 10 åra. Fangsten i 
Osvassdraget har vore høgare etter 1995 enn i perioden før, samanlikna med totalfangsten i Hordaland, 
men mellomårsvariasjonen dei siste 10-12 åra har vore svært lik det ein har sett for resten av fylket. 
Unntaket er i 2011 då fangsten i Oselva auka meir enn i resten av fylket (figur 4.4.1). Det er 
sannsynleg at fangstatistikken var mangelfull før 1993.  
 
I laksebestandar med betydeleg innslag av fleirsjøvinterfisk har kategorien smålaks (<3kg) stort sett 
omfatta laks som har vore ein vinter i havet, mellomlaks (3-7 kg) har vore to vintrar i havet og storlaks 
(>7 kg) har vore tre eller fleire vintrar i havet. I bestandar der det er mykje smålaks kan det også vere 
ein del 2-sjøvinterlaks som er mindre enn 3 kg og kjem i smålaksgruppa. I 2007 og i åra etterpå var det 
ein uvanleg høg andel av 2-sjøvinterlaks som var mindre enn 3 kg i laksebestandane over heile Noreg. 
Dette har hovudsakleg samanheng med svært dårleg vekst i sjøen i alle åra i perioden 2005 - 2008 
(Urdal 2011). Skjelanalysar av 266 villaks fanga i 2011 viser ei fordeling på 22 % 1-sjøvinterlaks (60 
stk.), 68 % 2-sjøvinterlaks (180 stk.), 9 % 3-sjøvinter (24 stk) og 1 % 4-sjøvinter (2 stk.).  
 

 
Figur 4.4.1. Fangst i antal laks (søyler) i Osvassdraget i perioden 1969-2011, berre avliva laks er 

inkludert. Frå 1979 er laksefangstane skild som smålaks (<3 kg, lys grøn søyle) og laks (>3 kg, blå 

søyle), frå 1993 er det skild mellom smålaks (<3 kg, lys grøn søyle), mellomlaks (3-7 kg, raud søyle) 
og storlaks (>7 kg, svart søyle). Lyseblå søyler i 2001 og 2002 er laks som ikkje vart tekne med i den 

offisielle fangststatistikken. Rømt oppdrettslaks er inkludert i statistikken. Samla laksefangst i andre 

elvar i Hordaland er vist med linje. 

4.5. Fangst av vill laks 
  
Av smoltårsklassane som forlet Osvassdraget i perioden frå 1992 til 2008 er det blitt gjenfanga i 
gjennomsnitt 228 vaksne villaks i elva. Det er fanga flest av smoltårsklassen frå 1999 med 536, men 
også høge gjenfangstar av smoltårsklassane frå 1998, 2000 og 2004 med over 350 av kvar (figur 
4.5.1). Det var lågast fangst av årsklassane frå 1996 og 1997, høvesvis 68 og 67 laks. Det er altså ein 
skilnad på over 9 gonger mellom minste og største fangst av dei 18 smoltårsklassane frå denne 
perioden. Av smoltårsklassen frå 2009 var det låg fangst av 1-sjøvinter laks i 2010, men altså høg 
fangst av 2-sjøvinterlaks av denne årsklassen i 2011, og så langt er det blitt fanga 258 laks av denne 
smoltårsklassen. 
 
 
 
 
 
 
 
 
Figur 4.5.1. Fangst av tilbake-

vandra vill laks i Oselva av 

smolt-årsklassane som gjekk ut 
av elva i perioden frå 1992 til 

2010. Fangsten er korrigert for 

rømt oppdrettslaks og endring i 
vekst og sjøalderfordeling dei 

siste åra. Berre avliva laks er 

inkludert.    
 
 
 
Basert på temperaturkorrigerte tal for smoltutvandring frå Osvassdraget er det berekna ein 
gjennomsnittleg gjenfangst av vaksen laks på 1,1 % i Oselva, dersom ein brukar ukorrigerte tal var 
gjenfangsten 1,2 %. Det var høgast korrigert gjenfangst av 1999 - årsklassen med 2,8 % og lågast av 
den frå 1996 med 0,3 %, ein skilnad på nær 10 gonger (figur 4.5.2). 
 
 
 
 
 
Figur 4.5.2. Gjenfangst i Oselva av 

smoltårsklassane som gjekk ut av 

elva i perioden frå 1992 til 2008. 

Gjenfangsten er berekna ut frå 

anslag og korrigerte anslag for 

antal utvandrande smolt. Fangsten 

er også korrigert for rømt 

oppdrettslaks og endring i vekst og 

sjøalderfordeling dei siste åra. 

4.6. Gjenfangst av individmerka smolt  
 
For å undersøkje om lakselus medførte ekstra dødelegheit på utvandrande vill laksesmolt frå Oselva 
gjennomførte Rådgivende Biologer AS i samarbeid med Havforskningsinstituttet eit felteksperiment 
våren 1999. I perioden 26. - 29. april 1999 vart det merka 1216 vill laksesmolt med Carlinmerke i 
Oselva. Desse vart fanga med elektrisk fiskeapparat, og var fordelt på 519 smolt i Oselva, 459 i 
Søftelandselva og 238 i Samdalen. 
   
Tabell 4.6.1. Antal laksesmolt som vart fanga og Carlinmerka frå dei tre delane av Osvassdraget 

våren 1999, antal behandla mot lakselus, antal kontrollar og gjennomsnittslengd med standard avvik. 
 
 Oselva Søftelandselva Samdalen Totalt 
Antal behandla 241 230 148 619 
Antal kontroll 278 229 90 597 
Sum 519 459 238 1216 
Snittlengd, cm  13,5 13,6 13,4 13,5 
Standard avvik 1,5 1,2 1,4 1,4 

 
Etter merking vart fisken fordelt på fire kar og i to av kara vart smolten behandla med eit middel som 
beskyttar mot lakselus. Behandling, bedøving og merking vart utført i klekkeriet ved Oselva. Under 
eksponeringa, som varte ein halv time, vart vasstilførselen stansa, og kara vart oksygenerte. Fisken i 
dei to andre kara (kontrollfisk) vart handsama på same måten, med unntak av at det ikkje vart tilsett 
behandlingsmiddel. Etter behandling vart all smolten sett ut i nedre del av Oselva. Laksesmolten 
hadde ei gjennomsnittslengd på 13,5 cm, og det var ikkje skilnad i lengd for fisk frå dei ulike 
elvedelane (tabell 4.6.1).  
 
Det vart i alt innrapportert 17 gjenfangstar (1,4 %), av desse  hadde 8 vore behandla mot lus, medan 
dei 9 andre var kontrollar. Dette indikerer at lakselusa ikkje hadde nokon påviseleg negativ effekt på 
laksen i Oselva dette året, men konklusjonen føreset at behandlinga mot lus hadde fungert som 
tiltenkt. Av dei 17 gjenfangstane vart 4 (24 %) tekne i Oselva, 1 (6 %) i ei anna elv (Etneelva), og 12 
(71 %) vart fanga i sjøen. Dei fleste sjøfangstane var frå Hordaland, men ein vart gjenfanga i 
Førdefjorden i Sunnfjord og ein i Ryfylke i Rogaland.  
 
Av dei siste 18 smoltårsklassane av laks i Oselva er det smoltårsklassen frå 1999 som har gjeve størst 
fangst, med 536 laks, og ein korrigert gjenfangst i Oselva på 2,8 % (figur 4.6.2). Til samanlikning vart 
4 av dei 1216 merka smoltane gjenfanga i Oselva (0,3 %). Det er altså berekna ein gjenfangst i Oselva 
av umerka villsmolt som er 8 gonger høgare enn for Carlinmerka villsmolt. Etter elektrofisket den 29. 
mars 1999 vart det berekna ei korrigert utvandring på 18 000 laksesmolt frå Osvassdraget våren 1999. 
Dei 1216 laksesmoltane som vart fanga og merka den same våren utgjorde dermed 6,8 % av den 
berekna utvandringa. Både innfanging med elektrisk fiskeapparat, og handsaming i samband med 
bedøving, merking og badebehandling påfører fisken ekstra stress og kan dermed ha påverka 
overlevinga. Carlinmerket er også godt synleg og den merka fisken er sannsynlegvis utsett for 
betydeleg ekstra dødelegheit på grunn av predasjon, inkludert frå fugl.           
 
Det vart også merka laksesmolt i Figgjo på Jæren i 1999, og total rapportert gjenfangst av merka laks i 
sjø og elv av denne smoltårsklassen var 1,3 % (Hansen mfl. 2008). Dette er altså om lag same totale 
gjenfangst som i Oselva, der gjenfangsten var 1,4 %. I Figgjo har det vore merka villsmolt årleg sidan 
1965. På 1970-talet var det høge gjenfangstar, med ca 13 % gjenfangst av smoltårsklassen frå 1973 
som den høgaste, men av smoltårsklassane som vart merka i perioden 1997 til 2004 er berre mellom 
0,3 og 1,3 % blitt rapportert gjenfanga i sjø- og elvefisket, og med størst gjenfangst av 1999-årsklassen 
(Hansen mfl. 2008). Merk at laksesmolten frå Figgjo går ut i havet i eit område der det ikkje er 
fiskeoppdrett og der det dermed er ”naturlege” førekomstar av lakselus (Kålås mfl. 2010). Innslaget av 
rømt oppdrettslaks har også vore lågt i denne elva (Anon 2011).       
 
I Orkla i Sør-Trøndelag er det med merking-gjenfangst berekna kor mange laksesmolt som har vandra 

ut av elva årleg sidan 1983. Det blir også registrert kor mange av dei ulike smoltårsklassane som kjem 
tilbake til elva og kor mange som er blitt gjenfanga under ordinært fiske i elva (Hvidsten mfl. 2004). I 
Orkla har mellom 1,0 % og 3,1 % av all utvandrande smolt blitt gjenfanga som vaksne laks i elva for 
smoltårsklassane frå 1999 - 2004, gjennomsnittet var 2,3 %. I Oselva var gjennomsnittleg, ukorrigert 
gjenfangst berekna til 2,1 % desse fem åra, medan korrigert gjenfangst vart berekna til 1,7 %. Berekna 
gjenfangst i Oselva var dermed lågare enn i Orkla, men resultata frå Orkla er basert på langt 
grundigare undersøkingar slik at samanlikningsgrunnlaget er usikkert.  
 
4.7. Fangst av laks og vekst 1. året i sjøen  
 
Det er påvist ein svært god samanheng mellom fangsten av 1-sjøvinterlaks og tilveksten det første året 
i sjøen for denne gruppa for laksebestandane på Vestlandet i perioden 1999 - 2009 (Urdal 2011). Det 
er også ein god samanheng (r² = 0,58) mellom samla fangst av ein smoltårsklasse av villaks i Oselva 
og tilveksten for 1-sjøvinterlaksen i perioden 1999 - 2008 (figur 3.4.1).  
 
 
 
 
 
 
 
 
 
 
Figur 4.7.1. Fangst av villaks i 

Oselva av smoltårsklassane frå 

1999 til 2008 samanlikna med 

veksten det første året i sjøen for 

1-sjøvinterlaksen 
 
 
 
Det var best tilvekst i 2004 med 36,3 cm, og dårlegast i 2008 med 25,4 cm (figur 4.7.1). I høve til 
tilveksten var det høge fangstar av smoltårsklassane frå 1999 og 2000, og relativt låg fangst av 
smoltårsklassen frå 2003.  
 
 
 
4.8. Rømt oppdrettslaks 
 
Det har vore til dels høge innslag av rømt oppdrettslaks i Oselva sidan slutten av 1980-talet (Lura 
1995). I perioden 2000 til 2011 var det ein gjennomsnittleg andel i den ordinære fiskesesongen på 28,4 
%, mest i 2009 med 54,8 % og minst i 2005 og 2011 med 5 % (figur 4.8.1). I antal vart det fanga i 
gjennomsnitt 68, flest i 2002 med 118 stk. rømte oppdrettslaks, og færrast i 2011 med 9. Både 
innslaget og antalet rømt oppdrettslaks var kraftig redusert i 2011 samanlikna med dei to føregåande 
åra. Antalet rømt oppdrettslaks avtok signifikant i perioden 2000 - 2011 (r² = 0,35, p = 0,04, n = 12).  
 
I perioden 1989 til 1999 vart det ikkje samla inn skjell frå laksefangstane i Oselva. Vi har difor teke 
med innslaget av rømt oppdrettslaks i fiskesesongen i Etneelva i denne perioden i figur 4.8.1, fordi det 
er sannsynleg at andelen i Oselva låg på nivå med Etneelva dei enkelte åra. 

Figur 4.8.1. Andel og antal 

rømt oppdrettslaks i Oselva i 

perioden 2000 til 2011 og 
andel i Etneelva i perioden 

1989 til 1999.   
 
 
 
 
 
4.9. Laksebestandens produktivitet.     
 
Berekna gjenfangst av vill laks i Oselva var i gjennomsnitt 1,1 % for smoltårsklassane frå 1992 til 
2008. Det var spesielt låg gjenfangst i Oselva av smoltårsklassane frå 1994-1997, og desse åra var det 
høge konsentrasjonar av lakseluslarvar i sjøen i den perioden då laksesmolten vandra frå Oselva og ut 
til kysten. Dersom ein utelet desse smoltårsklassane var gjennomsnittleg gjenfangst 1,3 %  
 
Frå og med smoltårsklassen frå 1998 er det ingen samanheng mellom tidspunkt for første påslag av 
lakselus på sjøauresmolt og gjenfangst av laks i Oselva. T.d. var det betydelege påslag av 
lakseluslarvar på sjøauresmolt på Vestlandet tidleg på våren i 2000 (Kålås mfl. 2010), men denne 
smoltårsklassen er mellom dei som har gjeve størst gjenfangst av laks i Oselva.  
 
Basert på elektrofiske har den berekna produksjonen av laksesmolt vore stabilt høg og nær berenivået 
for Oselva i heile perioden frå 1991 til 2010. Den store variasjonen i fangst av vaksen laks og 
gjenfangst må difor skuldast variasjon i sjøoverlevinga. Næringstilgang i sjøfasen, og meir spesifikt 
tilgang på fiskelarvar, er ei mogeleg årsak til mellomårsvariasjonen i overleving. 
    
Resultata frå Oselva indikerer at produktiviteten i laksebestanden ikkje er påviseleg redusert sjølv med 
eit betydeleg innslag av rømt oppdrettslaks i Oselva sidan midt på 1980-talet, dvs. nærmare 25 år og 5-
6 laksegenerasjonar. Produksjonen i elva synest ikkje å vere redusert, og overlevinga i sjøfasen synest 
også å ligge på nivå med andre bestandar der det er lågt eller ikkje innslag av rømt oppdrettslaks. 
Dette resultatet er uventa i høve til dei risikovurderingane som er gjort for effektane av innblanding av 
rømt oppdrettslaks i ville laksebestandar. Diserud mfl. (2012) oppgjev eit gjennomsnittleg innslag på 
39 % rømt oppdrettslaks i gytebestanden i Oselva for perioden frå 1989 til 2009 og vurderer bestanden 
som kritisk truga i høve til den genetiske påverknaden av rømt oppdrettslaks.     
    
Det er ikkje mogeleg å gje noka forklaring på kvifor produktiviteten i laksebestanden i Oselva ikkje 
synest å vere påverka av innblanding av rømt oppdrettslaks, men vonleg vil ein på relativt kort sikt 
kunne finne ut kor stor innblandinga er på dei ulike stadia, for det er arkivert store mengder 
skjelmateriale av ungfisk og vaksen fisk som kan brukast til DNA-analysar.  

6 VEDLEGG 

 
VEDLEGGSTABELL A. Laks, Oselva 15. oktober 2010. Fangst per omgang og estimat for tettleik med 

konfidensintervall. Lengd(mm), med standard avvik (SD), og maks. og minimumslengder og biomasse (g) for 

kvar aldersgruppe på kvar stasjon og totalt. Dersom konfidensintervallet overstig 75 % av estimatet, nyttar ein 

eit estimat som går ut frå at fangsten utgjer 87,5% av det som var av fisk på det overfiska området, 

konfidensintervall er då ikkje gitt opp.  

 
Fangst, antal Fangb. Lengd (mm) Stasjon 

nr 
Alder / 
gruppe 1. omg. 2. omg. 3. omg. Sum 

Estimat 
antal 

95 % 
c.f.  Gj. Snitt SD Min Max 

Biomasse 
(g/100 m²) 

1 0 2 0 2 4 4,6 - - 56,5 8,5 45 63 8 
 1 20 5 2 27 27,7 2,1 0,71 92,2 9,0 79 113 202 
 2 8 0 2 10 10,4 1,9 0,65 117,6 6,7 107 128 173 
 Sum 30 5 6 41 43,0 4,2 0,64     383 
 Sum >0+ 28 5 4 37 38,1 2,8 0,69     375 
 Presmolt 10 0 3 13 13,9 3,1 0,60 115,7 7,0 106 128 209 

2 0 9 4 3 16 19,2 8,7 0,45 59,1 3,7 53 67 33 
 1 27 13 3 43 45,6 5,0 0,62 104,4 10,1 88 133 487 
 2 6 4 0 10 10,4 1,9 0,65 130,7 5,8 122 142 230 
 3 2 0 0 2 2,0 0,0 1,00 148,0 7,1 143 153 64 
 4 2 0 0 2 2,0 0,0 1,00 180,5 23,3 164 197 128 
 Sum 46 21 6 73 77,7 6,9 0,61     942 
 Sum >0+ 37 17 3 57 59,5 4,6 0,65     909 
 Presmolt 30 12 3 45 47,0 4,0 0,65 118,7 19,3 100 197 813 

3 0 34 13 8 55 60,9 9,0 0,54 64,9 4,0 58 75 149 
 1 15 4 1 20 20,4 1,5 0,74 119,4 9,7 99 134 335 
 2 0 1 0 1 1,1 - - 132,0 - 132 132 21 
 Sum 49 18 9 76 81,7 7,9 0,59     504 
 Sum >0+ 15 5 1 21 21,5 1,9 0,71     356 
 Presmolt 15 4 1 20 20,4 1,5 0,74 121,1 8,8 103 134 345 

4 0 12 2 2 16 16,6 2,1 0,67 52,6 3,7 48 60 22 
 1 6 1 0 7 7,0 0,3 0,87 97,0 8,2 87 111 59 
 Sum 18 3 2 23 23,4 1,7 0,73     81 
 Sum >0+ 6 1 0 7 7,0 0,3 0,87     59 
 Presmolt 2 1 0 3 3,1 0,7 0,71 104,7 5,5 101 111 31 

5 0 0 1 0 1 1,1 - - 58,0 - 58 58 2 
 1 28 11 4 43 45,6 5,0 0,62 106,1 11,5 89 137 485 
 2 5 2 0 7 7,1 0,8 0,75 136,4 7,7 127 147 182 
 3 1 1 0 2 2,2 1,5 0,57 162,0 11,3 154 170 85 
 Sum 34 15 4 53 56,0 5,3 0,62     753 
 Sum >0+ 34 14 4 52 54,7 4,9 0,63     751 
 Presmolt 28 9 1 38 38,6 2,0 0,75 119,0 16,8 100 170 646 

Samla 0    92 20,5 29,6  61,3 6,3 45 75 43 
 1    140 29,3 20,7  104,4 12,9 79 137 313 
 2    28 5,8 6,2  127,5 10,1 107 147 121 
 3    4 0,8 1,4  155,0 11,2 143 170 30 
 4    2 0,4 1,1  180,5 23,3 164 197 26 
 Sum    266 56,4 30,2      533 
 Sum >0+    174 36,2 27,5      490 
  Presmolt       119 24,6 22,3   118,5 15,9 100 197 409 
6 0 3 2 1 6 6,9 - 0,41 59,3 3,6 53 64 11 
 1 22 2 2 26 26,2 1,1 0,80 93,0 5,1 78 104 201 
 2 9 1  10 10,0 0,2 0,91 118,1 7,9 104 129 155 
 3 6 2 1 9 9,5 2,3 0,62 124,3 5,8 113 129 183 
 Sum 40 7 4 51 51,9 2,3 0,74     550 
 Sum >0+ 37 5 3 45 45,5 1,6 0,78     539 
 Presmolt 13 3 1 17 17,3 1,3 0,74 121,8 7,5 104 129 303 

VEDLEGGSTABELL B. Aure, Oselva 15. oktober 2010. Fangst per omgang og estimat for tettleik med 

konfidensintervall. Lengd(mm), med standard avvik (SD), og maks. og minimumslengder og biomasse (g) for 

kvar aldersgruppe på kvar stasjon og totalt. Dersom konfidensintervallet overstig 75 % av estimatet, nyttar ein 

eit estimat som går ut frå at fangsten utgjer 87,5% av det som var av fisk på det overfiska området, 

konfidensintervall er då ikkje gitt opp.  

 
Fangst, antal Fangb. Lengd (mm) Stasjon 

nr 
Alder / 
gruppe 1. omg. 2. omg. 3. omg. Sum 

Estimat 
antal 

95 % 
c.f.  Gj. Snitt SD Min Max 

Biomasse 
(g/100 m²) 

1 0 15 6 1 22 22,7 2,3 0,68 65,4 10,2 56 92 70 
 1 2 0 0 2 2,0 0,0 1,00 126,0 7,1 121 131 43 
 Sum 17 6 1 24 24,6 2,0 0,71     113 
 Sum >0+ 2 0 0 2 2,0 0,0 1,00     43 
 Presmolt 3 0 0 3 3,0 0,0 1,00 114,67 20,3 92 131 50 

2 0 16 6 2 24 25,2 3,2 0,64 65,3 7,3 54 84 75 
 1 4 3 1 8 9,6 6,1 0,45 119,1 11,3 100 133 145 
 2 1 1 0 2 2,2 1,5 0,57 148,5 13,4 139 158 75 
 3 1 0 0 1 1,0 0,0 1,00 206,0 - 206 206 97 
 Sum 22 10 3 35 37,3 4,9 0,60     393 
 Sum >0+ 6 4 1 11 12,3 4,5 0,52     318 
 Presmolt 6 4 1 11 12,3 4,5 0,52 132,36 29 100 206 318 

3 0 57 43 13 113 133,8 21,1 0,46 66,9 9,6 45 95 386 
 1 2 3 0 5 5,7 - 0,47 127,2 20,0 113 158 108 
 Sum 59 46 13 118 134,9 - 0,46     494 
 Sum >0+ 2 3 0 5 5,7 - 0,47     108 
 Presmolt 3 3 0 6 6,5 2,6 0,57 121,83 22,2 95 158 117 

4 0 9 1 0 10 10,0 0,2 0,91 60,8 6,3 53 73 24 
 1 4 0 0 4 4,0 0,0 1,00 119,8 9,5 107 130 67 
 2    0 0,0       0 
 3 1 0 0 1 1,0 0,0 1,00 162,0 - 162 162 38 
 4 1 0 0 1 1,0 0,0 1,00 173,0 - 173 173 49 
 Sum 15 1 0 16 16,0 0,1 0,94     178 
 Sum >0+ 6 0 0 6 6,0 0,0 1,00     154 
 Presmolt 6 0 0 6 6,0 0,0 1,00 135,67 26 107 173 154 

5 0 4 3 0 7 7,4 1,9 0,63 71,1 7,9 58 83 27 
 1 2 0 0 2 2,0 0,0 1,00 141,5 4,9 138 145 60 
 2    0 0,0 - -     0 
 3 1 0 0 1 1,0 0,0 1,00 201,0 - 201 201 80 
 4 1 0 0 1 1,0 0,0 1,00 188,0 - 188 188 70 
 Sum 8 3 0 11 11,2 0,9 0,76     236 
 Sum >0+ 4 0 0 4 4,0 0,0 1,00     209 
 Presmolt 4 0 0 4 4,0 0,0 1,00 168,00 31,2 138 201 209 

Samla 0    176 39,8 66,0  66,3 9,3 45 95 116 
 1    21 4,7 3,9  124,0 13,7 100 158 85 
 2    2 0,4 1,2  148,5 13,4 139 158 15 
 3    3 0,6 0,7  189,7 24,1 162 206 43 
 4    2 0,4 0,7  180,5 10,6 173 188 24 
 Sum    204 44,8 63,7      283 
 Sum >0+    28 6,0 4,8      166 
  Presmolt       30 6,4 4,5   133,90 29,2 92 206 170 
6 0 3 5 0 8 9,6 6,1 0,45 62,8 5,1 55 70 22 
 1 4 0 0 4 4,0 0,0 1,00 103,0 6,1 99 112 41 
 Sum 7 5 0 12 12,6 2,3 0,64     63 
 Sum >0+ 4 0 0 4 4,0 0,0 1,00     41 
 Presmolt 3 0 0 3 3,0 0,0 1,00 104,33 6,66 100 112 34 

VEDLEGGSTABELL C. Laks og aure i Oselva 15. oktober 2010. Fangst per omgang og estimat for tettleik med 

konfidensintervall. Lengd(mm), med standard avvik (SD), og maks. og minimumslengder og biomasse (g) for 

kvar aldersgruppe på kvar stasjon og totalt. Dersom konfidensintervallet overstig 75 % av estimatet, nyttar ein 

eit estimat som går ut frå at fangsten utgjer 87,5% av det som var av fisk på det overfiska området, 

konfidensintervall er då ikkje gitt opp. 

 
Fangst, antal Fangb. Stasjon 

nr 
Alder / 
gruppe 1. omg. 2. omg. 3. omg. Sum 

Estimat 
antal 

95 % 
c.f.  

Biomasse 
(g/100 m²) 

1 0 17 6 3 26 27,8 4,3 0,60 77 
 1 22 5 2 29 29,6 1,9 0,73 245 
 2 8 0 2 10 10,4 1,9 0,65 173 
 Sum 47 11 7 65 67,5 4,5 0,67 495 
 Sum >0+ 30 5 4 39 40,0 2,6 0,71 418 
 Presmolt 13 0 3 16 16,6 2,1 0,67 260 

2 0 25 10 5 40 43,6 6,6 0,57 108 
 1 31 16 4 51 54,7 6,3 0,59 632 
 2 7 5 0 12 12,6 2,3 0,64 305 
 3 3 0 0 3 3,0 0,0 1,00 162 
 4 2 0 0 2 2,0 0,0 1,00 128 
 Sum 68 31 9 108 115,0 8,4 0,61 1335 
 Sum >0+ 43 21 4 68 71,6 5,8 0,63 1226 
 Presmolt 36 16 4 56 59,0 5,3 0,63 1131 

3 0 91 56 21 168 193,9 21,8 0,49 535 
 1 17 7 1 25 25,8 2,4 0,69 443 
 2 0 1 0 1 1,1 - - 21 
 Sum 108 64 22 194 219,2 20,1 0,51 999 
 Sum >0+ 17 8 1 26 27,0 2,8 0,67 464 
 Presmolt 18 7 1 26 26,7 2,3 0,70 462 

4 0 21 3 2 26 26,3 1,4 0,76 46 
 1 10 1 0 11 11,0 0,2 0,92 126 
 2    0 0,0   0 
 3 1 0 0 1 1,0 0,0 1,00 38 
 4 1 0 0 1 1,0 0,0 1,00 49 
 Sum 33 4 2 39 39,2 1,1 0,82 259 
 Sum >0+ 12 1 0 13 13,0 0,1 0,93 213 
 Presmolt 8 1 0 9 9,0 0,2 0,90 184 

5 0 4 4 0 8 8,7 3,0 0,57 29 
 1 30 11 4 45 47,3 4,6 0,63 545 
 2 5 2 0 7 7,1 0,8 0,75 182 
 3 2 1 0 3 3,1 0,7 0,71 165 
 4 1 0 0 1 1,0 0,0 1,00 70 
 Sum 42 18 4 64 66,9 5,0 0,65 989 
 Sum >0+ 38 14 4 56 58,3 4,3 0,66 961 
 Presmolt 32 9 1 42 42,5 1,7 0,77 856 

Samla 0    268 60,1 94,2  159 
 1    161 33,7 21,7  398 
 2    30 6,2 6,9  136 
 3    7 1,4 1,9  73 
 4    4 0,8 1,0  49 
  Sum    470 101,6 88,4  815 
  Sum >0+    202 42,0 29,2  656 
  Presmolt       149 30,8 25,0   578 
6 0 6 7 1 14 17,2 9,1 0,43 33 
 1 26 2 2 30 30,2 0,9 0,82 242 
 2 9 1 0 10 10,0 0,2 0,91 155 
 3 6 2 1 9 9,5 2,3 0,62 183 
 Sum 47 12 4 63 64,4 3,0 0,72 613 
 Sum >0+ 41 5 3 49 49,4 1,4 0,80 580 
 Presmolt 16 3 1 20 20,2 1,1 0,78 337 

 

 
 


